ՀԻՄՆԱՎՈՐՈՒՄ 

««ԿՐԹՈՒԹՅՈՒՆ» ԹԵՐԹԻ ԽՄԲԱԳՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը.
 ««Կրթություն» թերթի խմբագրություն» փակ բաժնետիրական ընկերությունը լուծարելու  մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կրթության ոլորտում իրականացվող բարեփոխումներով ու նախաձեռնություններով: 
ժամանակակից դարաշրջանում մարդիկ ավելի հաճախ օգտվում են համացանցից, քանի որ այն բազմաթիվ առավելություններ ունի՝ համեմատած ավանդական թերթերի հետ: Արագ հասանելիությունը, հեշտ որոնումն ու լուրերի տարածումը, բազմազանությունը, ֆինանսական միջոցների խնայողությունը, թերթի ընթերցողների նվազումը նպաստում են նրան, որ թերթերն աստիճանաբար կորցնում են իրենց արդիականությունը:

1. Ընթացիկ իրավիճակը և խնդիրները.
««Կրթություն» թերթի խմբագրություն» փակ բաժնետիրական ընկերությունը ստեղծվել է ՀՀ Արդարադատության նախարարության կոլեգիայի 21-ը նոյեմբերի 1997 թվականի թիվ 45/13 որոշմամբ թիվ 736 վկայական ստացած «Կրթություն» շաբաթաթերթի խմբագրությունը ««Կրթություն» թերթի խմբագրություն»  ՊՓԲԸ վերակազմակերպելու մասին ՀՀ կրթության և գիտության նախարարության 29.12.2000 թ. Թիվ 428-Մ հրամանով: ««Կրթություն» թերթի խմբագրություն» ՊՓԲԸ-ն հանդիսանում է   «Կրթություն» շաբաթաթերթի  խմբագրության իրավահաջորդը: Կրթության, գիտության, մշակույթի և սպորտի նախարարության (որպես լիազոր մարմին) ենթակայությամբ գործող ««Կրթություն» թերթի խմբագրություն» փակ բաժնետիրական ընկերությունը 100 տոկոս պետական սեփականություն հանդիսացող ընկերություն է, որի կանոնադրական կապիտալը կազմում է 100000 (հարյուր հազար) ՀՀ դրամ՝ բաժանված 10 հատ հասարակ (սովորական) անվանական բաժնետոմսերից, յուրաքանչյուրը՝ 10000 դրամ անվանական արժեքով: ««Կրթություն» թերթի խմբագրություն» փակ բաժնետիրական ընկերության կանոնադրական կապիտալում, որպես սեփական կապիտալ ներառված չի անշարժ գույք, ինչպես նաև հիմնադրի կողմից  անհատույց գտագործման իրավունքով գույք չի ամրացվել: Այս տարիների ընթացքում գործունեություն է ծավալել ԿԶՆԱԿ-ի շենքում: Չնայած շահույթ հետապնդող կազմակերպության իր կարգավիճակին՝  բյուջեի 10%-ը ձևավորվում է պետական բյուջեի հատկացումներից` պայմանագրով նախատեսված ծառայությունների մատուցման համար: 
Թերթերի տպագրությունը և տարածումը պահանջում են շատ ռեսուրսներ՝ թուղթ, էներգիա, տպագրական սարքեր, մեծ թվով աշխատակիցներ, ինչպես նաև էկոլոգիական խնդիրներ: Համացանցի դարաշրջանում ավանդական թերթերի ընթերցողները նվազում են՝ իրենց տեղը զիջելով արագ զարգացող վեբ հիմքով այլընտրանքային լրագրերին, ուստի թերթերի տպագրության համար նախատեսված ռեսուրսները կարելի է ուղղել այլ նախաձեռնությունների կամ նախագծերի, որոնք առավել արդյունավետ կլինեն ժամանակակից պայմաններում:

1. Կարգավորման նպատակը.
Հայաստանի Հանրապետության զարգացման ռազմավարության հիմնական նպատակներից է Հայաստանը զարգացած և մրցունակ տնտեսություն դարձնելու առաջնահերթությունը, որը շեշտադրում է երկրի տնտեսության մրցակցային առավելությունների ձևավորումը՝ հիմնվելով գիտության և բարձր տեխնոլոգիաների վրա՝ որպես զարգացման առաջնային նախապայման:
Էլեկտրոնային հարթակներից տեղեկատվություն ստանալը լայն հնարավորություններ են ստեղծում: Կայքերից օգտվելով՝ մարդիկ կարող են անմիջապես ստանալ և տարածել իրենց  հետաքրքրող բազմաբնույթ նյութեր, ինչը շաբաթաթերթերը չեն կարող ապահովել, քանի որ լուրերը դառնում են ուշացած և արդիականությունը կորցրած, իսկ պահանջվող ռեսուրսները չեն արդարանում՝ տպագիր տարբերակի առարկայական, պատկերավոր ու ինտերակտիվ տեղեկատվություն չտրամադրելու պատճառով: Թվարկված խնդիրները նպաստում են թերթի վաճառքների կրճատմանը, ինչն էլ ազդում է եկամուտների վրա: ««Կրթություն» թերթի խմբագրություն» փակ բաժնետիրական ընկերությունը՝ որպես առևտրային կառույց, պետք է ձգտի շահույթ ստանալ, ինչը սահմանված է որպես կազմակերպության հիմնական նպատակ, և հնարավոր է չկարևորի այն գործառույթները, որոնք չեն ապահովում ֆինանսական ինքնաբավություն: 
1. Ակնկալվող արդյունքը.
Նախագծի ընդունմամբ կապահովվի ««Կրթություն» թերթի խմբագրություն» փակ բաժնետիրական ընկերության լուծարման գործընթացը, ինչպես նաև կլուծվի ««Կրթություն» թերթի խմբագրություն» փակ բաժնետիրական ընկերության լուծարումից հետո մնացած գույքի տնօրինման հարցն ու որոշակի չափով կթեթևանա պետության պարտավորությունը: Ինչ վերաբերում է ««Կրթություն» թերթի խմբագրություն» փակ բաժնետիրական ընկերության գործառույթների իրականացմանը, ապա հարկ է նշել, որ իր գործառույթներից մեծ մասն իրագործվում է ՀՀ ԿԳՄՍ նախարարության կողմից՝ համապատասխան կայքում հրապարակելով կրթության ոլորտի նորությունները: 

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ
[bookmark: _GoBack] Նախագիծը բխում է Հայաստանի Հանրապետության կրթության մինչև 2030 թվականի զարգացման պետական ծրագրից.
Հայաստանում պետական կառավարման համակարգը բարեփոխումների տարբեր փուլեր է անցել, որի ընթացքում կառավարման համակարգի զարգացման շրջանում բարեփոխումներն անցել են շուկայական ու ժողովրդավարական ինստիտուտների ձևավորումից մինչև էլեկտրոնային կառավարմանն անցման ճանապարհ: Ծառայությունների մատուցման ոլորտում գերակա սկզբունք է հասանելի լավագույն լուծումների և առաջադեմ տեխնոլոգիական հնարավորությունների կիրառությունը, մասնավորապես՝ կրթության կառավարման տեղեկատվական համակարգի ամբողջական ներդրումը, կրթության համակարգի հիմնական ցուցանիշների սահմանումը: Այս նպատակադրումներն առանցքային են դարձնում համակարգի արդյունավետ և ստեղծարար միջավայրի վերափոխմանը համարժեք կառավարման թվային և այլ գործիքների ներդրումը, դերերի և պարտականությունների արդյունավետ բաշխումը համակարգի մասնակիցների միջև, կառավարման նոր որակի ապահովումը և ծախսարդյունավետության բարձրացումը։

1. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
